
REGLAMENTO

Rookies A y Rookies AA
2007
1.1 Introduccion

E reglamento aki ta pa e categorianan di ROOKIES A y ROOKIES AA. Den categoria ROOKIES A y ROOKIES AA ta instrui e fundamentonan basico di baseball. No tin picheo y ta haci uso di un batting T.
1.2 Hungadornan

Articulo 1.
E categorianan ta consisti di e siguiente edad:

	Categoria
	Edad

	Rookies A
	5 y 6 aña

	Rookies AA
	7 y 8 aña


NOTA:
E edad di e hungadornan ta wordo determina pa e aña di nacemento, sin tene na cuenta e dia of e luna (aña calendario).

Articulo 2.
Un ekipo ta consisti di minimo 12 hungador y maximo 20 hungador.
Articulo 3.
Tur hungador mester usa un cup protector durante wega. No ta permiti di usa holoshi, armband, renchi di orea, renchi di dede of cadena durante wega.

1.3 Weganan

Articulo 4.
Un ekipo mester presenta cu minimo 12 hungador na cada wega. E hungadornan mester aparece riba e line up sheet.

SANCION:
E ekipo cu presenta cu menos cu 12 hungador ta perde pa default. Pa bienestar di e desaroyo di e muchanan ta hunga un wega amistoso te maximo 4 inning.

Articulo 5.
Un ekipo di Rookies A mester tin 10 hungador riba tereno (tin un short field). Un ekipo di Rookies AA mester tin 9 hungador riba tereno (no tin short field). E catcher ta para minimo 10 pia leu di e bateador.

Articulo 6.
Riba e line up sheet mester tin minimo 12 hungador. Tur hungador riba e line up sheet mester bati segun e secuencia di line up. No por haci cambio den secuencia di bateo. Un hungador di reserva por remplasa un hungador riba e line up sheet.
Articulo 7.
Den categoria Rookies A mester haci minimo 2 cambio den defensa prome cu di 5 inning. Den categoria Rookies AA mester haci minimo 3 cambio den defensa prome cu di 5 inning. E cambio den defensa no ta afecta e secuencia di bateo.

Articulo 8.
Un bateador mester completa su turno na bate. Si e no completa su turno na bate e ta wordo declara out.

Articulo 9.
E bateador mester keda para den un posicion pa bati. Si e move/cambia su posicion, e umpire ta cante un strike.
Articulo 10.
Ta prohibi pa e bateador dal un toke of swing e bat suave. Umpire lo canta un strike.

Articulo 11.
STRIKE OUT: Rookies A: si un bateador haci 5 swing sin dal e bala den tereno ‘fair’ e ta wordo declara out. Rookies AA: e bateador ta out despues di 3 strike. Si e bateator dal e batting tee (no e bala), pero e bala di baina ta pasa e ‘mita luna’ e ta wordo declara strike.

Articulo 12.
E coredornan mester mantene contacto cu e base te ora e bateador bati e bala. No tin robo di base.

SANCION:
Si e coredor laga e base los prome cu e bateador bati e bala, e ta automaticamente out.

Articulo 13.
No tin infield fly.

Articulo 14.
Un coredor no mag di slide di cabes.

SANCION:
Si e cordeor slide di cabes e ta wordo declara out.

NOTA:
Si un coredor cay of pasa e base y ta purba di yega e base bek, e no ta wordo considera un slide di cabes.

Articulo 15.
Un coredor riba un base mester sali cu e bataso. Si e coredor sali despues di e tiro e mester regresa e base bek, cu excepcion si e coredor ta forsa pa avansa un base.

Articulo 16.
E pitcher mester para riba e pitching plate te ora e bateador bati e bala.

Articulo 17.
Tin maximo di careda pa inning. Esaki ta como lo siguiente:

	Inning
	Cantidad

	1
	4

	2
	4

	3
	4

	4
	4

	5
	6

	6
	No tin limite


NOTA:
Asina cu un ekipo anota e cantidad maximo indica, su turno na bate ta termina. Den di seis (6) inning y den extra inning e ekipo den defensa mester saca tres (3) out.

Articulo 18.
KNOCK OUT. Un ekipo ta gana pa knock out ora tin un diferencia di careda como lo siguiente:

	Categoria
	Inning
	Careda

	
	
	

	Rookies A
	4
	15

	Rookies AA
	4
	10


Articulo 19.
Un bala bati cu pasa e liña di homerun di rolling ta un doblete reglamentario. 

Rookies A

Un coredor por avansa solamente un base cu un bataso, cu excepcion si e bataso ta un doblete reglamentario of un homerun.


Rookies AA


Un bateador por avansa te tercera base cu un bataso. Asina cu e bala yega e pitcher, e bala ta muri. Si un coredor ta avansando pa e siguiente base ora e bala yega e pitcher, e por yega e base riba su propio riesgo. 
Articulo 20.
Rookies A: Ora un ekipo ta na defensa e manager of coach riba tereno mester para patras di e ultimo hungadornan den outfield.


Rookies AA: Ora un ekipo ta na defensa e manager of coach ta para na banda den tereno foul den outfield.

1.4 Duracion di wega

Articulo 21.
E weganan tin un duracion di 6 inning of un limite di tempo di un ora y mei. Den play off y final no tin limite di tempo.

Articulo 22.
No tin tempo di espera (waiting time). E wega lo inicia segun e orario di schedule.

Articulo 23.
Un wega ta reglamentario den cuarto inning.

Articulo 24.
Si durante e weganan regular y round robin un wega ta empata na final di e di 6 inning of ora e limite di tempo yega, lo hunga dos (2) inning extra. Si despues di e dos (2) inning extra ainda tin empata, lo hunga e wega di nobo.

NOTA:
Den play off y final e wega reglamentario lo wordo extende te ora tin un ganador.

1.5 midinan di Tereno

Articulo 25.
E midi di e tereno ta como lo siguiente:

	Entre e basenan
	50 pia

	Di home pa e plato di pitcher
	40 pia

	Mita luna (liña di foul den tereno fair)
	15 pia

	Di home pa left y right field
	131 pia

	Di home pa center field
	164 pia

